Legebiltzarreko Erregelamenduko 114.1 artikuluan ezarritakoa betez, agindu dut Nafarroako Parlamentuko Aldizkari Ofizialean argitara dadin Alberto Catalán Higueras jaunak egindako galderaren erantzuna, Foru Diputazioak emana, Hezkuntza Bereziko ikastetxe berri bat eraikitzeari buruzkoa. Galdera argitaratu zen 2015eko urriaren 2ko 15. Nafarroako Parlamentuko Aldizkari Ofizialean.

Iruñean, 2015eko urriaren 29an

Lehendakaria: Ainhoa Aznárez Igarza

ERANTZUNA

UPN parlamentu-taldeak 9-15-PES-00072 informazio-eskaera egin du, Hezkuntza Departamentuak hezkuntza bereziko zentro berri bat eraikitzeko daukan aurreikuspenari buruzkoa. Hona Nafarroako Gobernuko Hezkuntzako kontseilariaren INFORMAZIOA: 

“Andrés Muñoz Garde” hezkuntza bereziko ikastetxe publiko berri bat eraikitzeko proposamenaren 2014ko ekainaren 3ko aurreproiektua dela-eta, honako gogoetak egin behar ditugu:

– 2011-2012 ikasturtean zehar, Hezkuntzako kontseilariak bilera baterako deia egin zuen. Hartan, Hezkuntza Departamentuko teknikariak eta “Andrés Muñoz Garde” hezkuntza bereziko ikastetxe publikoko zuzendaritza-taldea egon ziren, datozen urteetarako ibilbide-orria eta jarduketak ezartze aldera.

– Lehenengo jarduketa 2012-13 ikasturtean egin zen, ikastetxearen ondoko bi ikasgela, NHBBZrenak, egokitu baitziren.

– 2014. urtean, ikastetxeari behar ziren tokiak emate aldera, NHBBZ osoa José Vila Ikastetxe Publikora eraman zen.

– Hori gorabehera, hezkuntza berezirako ikastetxe publiko berri baterako aurreproiektua egin duen lantaldeak dio beste eraikin bat egin beharra dagoela, ikasle kopuruari eta ikasle horien beharrizan eta ezaugarriei hobeki egokitua.

Hori guztia dela eta, departamentu honek aintzat hartzen du Andrés Muñoz Garde hezkuntza bereziko ikastetxe publiko berriaren aurreproiektua egin duen lantaldearen proposamena, proposamen hori sakonki aztertuko du eta, dauzkan baliabide eta lehentasunen neurrian, ahaleginak eginen ditu, epe luzera, beste zentro bat eraikitzeko eskaerari erantzuteko

Iruñean, 2015eko urriaren 28an.

